Meddwl am Marc


Marc Pennod 11 adnodau 12-19 

Iesu’n clirio’r deml. 

Cwestiwn: Beth sy’n gyffredin rhwng coeden ffigys, arbenigwyr y Gyfraith, a’n bywydau ni? Cawn weld beth sydd gan Iesu i’w ddweud ar y mater.

Pam fo Iesu’n melltithio coeden ffigys nad oedd i fod i ddwyn ffrwyth?  Gan ei fod yn dweud yn ddigon uchel i’r disgyblion glywed, oedd Iesu eisiau dweud rhywbeth mwy wrthyn nhw?
Mae’r goeden ffigys yn y Beibl yn ddarlun o rywbeth nad yw’n dwyn ffrwyth i Dduw. 

· Yn Luc (13: 6-9) dydy’r goeden ffigys ddim yn dwyn ffrwyth.  Mae Hosea’n gweld yr Iddewon fel coeden ffigys (Hosea 9:10).  Dydy’r Iddewon ddim yn gwrando ar Dduw yn ôl Hosea. 

- Ai siarad â chenedl Israel mae Iesu trwy ddweud nad oes ffrwyth yn eu crefydda, ac nad oes bywyd yn yr hyn mae nhw’n ei wneud?  Byddai gan yr Iddewon ddigon o reolau a seremonïau fel roedd gan y goeden ddail ond doedd hyn ddim yn meddwl eu bod yn croesawu Iesu fel Meseia.

Wrth fynd ymlaen at y deml yn Jerwsalem mae Iesu’n gweld pobl yn
      prynu a ______ ;       ________arian ;  gwerthu _______ (adn 15) 

Oedd unrhyw arwydd yno fod pobl yn addoli Duw? Roedd

· Cwrt y Deml yn fan arbennig i’r cenhedloedd (y bobl nad oedden nhw’n Iddewon) weddïo. Roedd pobl yn ei ddefnyddio i groesi o un ochr y ddinas i’r llall. 

· Offeiriaid yn gwerthu colomennod am fwy o arian na’u gwerth.

· pobl yn cyfnewid arian am bris uwch ac yn twyllo.

Roedd digon i’w weld yn y deml (y dail efallai) ond ychydig iawn o gariad at Dduw (y ffrwyth).
Cwestiwn: Ydy hyn yn wir am ein bywyd neu ein mannau addoli ni?  Fod llawer o sŵn gyda ni ond ychydig o wir gariad at Iesu? Pryd mae hi’n iawn i ni sefyll fel Iesu a dweud nad fel hyn ddylai pethau fod?

Geiriau o Eseia 56:7 a Jeremeia 7:11 sydd gan Iesu (adn 17).  Beth wnaeth arbenigwyr y Gyfraith wedi clywed y rhain? (adn 18).  Beth oedd yn bygwth awdurdod arbenigwyr y Gyfraith?  Sut mae clirio’r deml yn prysuro llwybr Iesu at y Groes? Pwy mewn gwirionedd sy’n prysuro’r digwyddiadau ymlaen?
Gweddi: Arglwydd gwna ni’n barod i sefyll dros dy bethau di. Rho dy awdurdod yn ein bywyd i wneud hynny.  Gofynnwn hyn yn dy enw’n unig. Amen

